Prilog I: Uputstvo za pisanje aplikacije za grantove Sektorskih grupa (III ciklus grant programa 2018/2019)
Molimo da pročitate ovo Uputstvo u cjelosti prije nego što počnete pisati prijedlog
projekta.

OPIS PROGRAMA
Kroz III ciklus programa malih grantova, ACCOUNT će pružiti podršku antikorupcijskim
sektorskim grupama da realiziraju projekte javnog zagovaranja antikorupcijskih inicijativa i  primjene efikasnih mjera za borbu protiv korupcije u dva projektna sektora: 1) javne nabavke; 2) zapošljavanje u javnom sektoru.
Kroz predložene aktivnosti, liderske organizacije sektorskih grupa MORAJU osigurati angažman članica sektorskih grupa / članica Mreže ACCOUNT, kako bi povećali njihovu ulogu u antikorupcijskim inicijativama u projektnim sektorima. Također, fokus aktivnosti treba da bude na unaprijeđenju partnerstva između organizacija civilnog društva, zakonodavnih i izvršnih organa vlasti, javnih institucija, ustanova i preduzeća, antikorupcijskih tijela i medija za efikasniju i transparentniju borbu protiv korupcije na svim nivoima vlasti.
SEKTORSKE GRUPE
Sektorske grupe treba da povećaju nivo javne svijesti o korupciji u projektnim sektorima kroz aktivnosti javnog zagovaranja. Sva istraživanja i izvještaji treba da sadrže preporuke koje će
se koristiti u zagovaračkim aktivnostima i promotivnim kampanjama.
Javne nabavke (administrira CRMA)
ACCCOUNT se aktivno bavi problemom netransparentnosti sistema javnih nabavki u Bosni i
Hercegovini, te pokušava da zagovaranjem izmjena Zakona o javnim nabavkama BiH doprinese sprečavanju zloupotreba u trošenju javnih sredstava i unaprijeđenju sistema javnih nabavki.
ACCOUNT je u saradnji sa partnerskim organizacijama izradio prijedloge i preporuke za unaprijeđenje Zakona o javnim nabavkama BiH, čije su izmjene u toku. 
ACCOUNT će u narednom periodu podržati angažman članica Sektorske grupe “Javne nabavke” da nastave aktivno zagovaranje usvajanja predloženih prijedloga i preporuka za izmjene Zakona o javnim nabavkama BiH, te unaprijeđenje prateće podzakonske legislative. Sektorska grupa “Javne nabavke”će u narednom periodu provoditi sljedeće aktivnosti:
· Javno zagovaranje unaprijeđenja Zakona o javnim nabavkama BiH, na temelju predloženih prijedloga i preporuka od strane ACCOUNT-a i partnerskih organizacija (PR kampanje; diskusije, debate, okrugli stolovi, sastanci sa nadležnim tijelima, instituticijama i partnerima; kampanje na društvenim mrežama, medijske kampanje, javne promocije, susreti sa građanima i slične aktivnosti)
· Javno zagovaranje transparentnih i poštenih procesa javnih nabavki kroz javno zagovaranje usvajanja podzakonskih akata (pravilnika), koji su definisani Zakonom o javnim nabavkama BiH (sastanci sa tijelima, institucijama, ustanovama nadležnim za usvajanje i implementaciju podzakonskih akata/pravilnika; istraživanja o implementaciji podzakonskih akata; kampanje za usvajanje i implementaciju podzakonskih akata/pravilnika i slične aktivnosti) 
· Uspostavljanje partnerskih odnosa i saradnje sa tijelima, institucijama i ustanovama nadležnim za realizaciju antikoruptivnih politika u oblasti javnih nabavki (sastanci, konsultacije, diskusije, debate, okrugli stolovi, javni forumi i slične aktivnosti)
· Podizanje svijesti vladinog sektora, poslovnog sektora i institucija sistema o važnosti transparentnosti sistema javnih nabavki kroz dosljedno provođenje zakonskih procedura
· Izvještavanje o procesima javnih nabavki i posljedicama nedostatka transparentnosti u
trošenju javnih sredstava ( medijske kampanje, PR kampanje, kampanje na društveim mrežama, press konferencije...)
Zapošljavanje u javnom sektoru (administrira CRMA)
ACCOUNT je u prethodnom periodu realizovao aktivnosti koje se odnose na povećanje transparentosti u zaposljavanju u javnim institucijama. Ostvarena je dobra saradnja sa pojedinim općinama u BiH, kantonalnim timovima za borbu protiv korupcije, formirane su Radne grupe, te je izrađen Modela pravilnika o provođenju usmenog intervjua i bodovanju kandidata pri zapošljavanju u organima uprave. Ovim Modelom Pravilnika ukidaju se diskreciona ovlaštenja i uvode transparentne konkursne procedure. 
U narednom periodu ACCOUNT će nastaviti sa sličnim aktivnostima, te će podržati rad sektorske grupe u cilju nastavka zagovaračkih aktivnosti za unaprjeđenje legislative u javnim ustanovama i preduzećima. Sektorska grupa za zapošljavanje će u narednom periodu provoditi
sljedeće aktivnosti:
· Uspostava partnerskih odnosa sa nadležnim tijelima na lokalnom nivou - javne ustanove i javna preduzeća (sastanci, konsultacije, diskusije, debate, okrugli stolovi, javni forumi i slične aktivnosti)
· Izrada prijedloga (modela Pravilnika) za povećanje transparentosti prilikom procesa zapošljavanje i provođenja usmenog intervuja, bodovanja kandidata (angažman konsultanta, savjetovanje sa pravnim ekspertima, izrada preliminarne analize i sl.)
· Javno zagovaranje za usvajanje/izmjene i dopune podzakonskih akata (Pravilnika) koji regulišu zapošljavanje (PR kampanje; diskusije, debate, okrugli stolovi, sastanci sa nadležnim tijelima, instituticijama i partnerima; kampanje na društvenim mrežama, medijske kampanje, javne promocije, susreti sa građanima i slične aktivnosti)
· Javno zagovaranje za implementaciju antikorupcijskih procedura, uključujući one koje regulišu formiranje nezavisnih tijela u javnim institucijama kao što su komisije i odbori, te ukidanje diskrecionog prava  (PR kampanje; diskusije, debate, okrugli stolovi, sastanci sa nadležnim tijelima, instituticijama i partnerima; kampanje na društvenim mrežama, medijske kampanje, javne promocije, susreti sa građanima i slične aktivnosti)
Predložene aktivnosti su ilustrativni primjeri aktivnosti koje sektorska grupa može provoditi, a na aplikantu je da svoj projektni prijedlog definiše u skladu sa uputstvom.
PRIMJERI AKTIVNOSTI I TROŠKOVA SEKTORSKE GRUPE
Kada su u pitanju mali grantovi za Sektorske grupe, slijedi tabelarni prikaz troškova i
aktivnosti koji se smatraju prihvatljivim, odnosno neprihvatljivim:
	Prihvatljivi troškovi
	Neprihvatljivi troškovi

	30 % grant sredstava partnerskim
organizacijama/članicama Mreže
ACCOUNT
	indirektni administrativni troškovi
organizacije (overhead)

	naknade osoblju organizacije direktno
uključene u projekat
	troškovi nastali ili plaćeni prije stvarnog
početka ili nakon završetka perioda granta

	dio troškova organizacije za iznajmljivanje
prostora, režije, komunikacije i bankovne
provizije
	plaćanja uposlenika vladinih institucija za
redovne radne obaveze i/ili tokom
normalnog radnog vremena

	uredski materijal
	međunarnodna putovanja

	organizacija sektorskih sastanaka 
	kupovina opreme

	organizacija javnih promocija, susreta s
građanima, poznatim osobama...
	pozajmice trećim licima 

	PR aktivnosti (pressice, promotivne
kampanje medijski
nastupi,društvene mreže, infografike)
	rezervisanje sredstava za gubitke, dugove ili potencijalne buduće obaveze

	učešće (cost-share) organizacije u novcu,
isključujući US grantove
	dugovi i troškovi servisiranja duga (kamate)


TEHNIČKE NAPOMENE
Kvalifikacioni uslovi
Organizacije koje su kvalifikovane da apliciraju za program malih grantova su članice Mreže
ACCOUNT. Dodatni kvalifikacioni kriteriji su:
• Organizacija mora posjedovati relevantno iskustvo u tehničkim oblastima za koje aplicira
• Organizacija mora postojati više od jedne godine, što treba dokazati priloženim bilansom
stanja i uspjeha i važećim bankovnim računom.
• Organizacija mora imati najmanje jednu (1) stalno zaposlenu osobu
• Organizacija mora posjedovati potreban kapacitet za upravljanje programima na održiv
način
• Organizacija mora imati funkcionalan finansijski sistem
• U odnosima sa drugim organizacijama, udruženjima, kao i aktivnostima organizacije ne
postoji sukob interesa koji bi mogao biti prepreka potpunoj nepristrasnosti u implementaciji dodijeljenih aktivnosti.
Restrikcije
Postoje određena ograničenja za primaoce granta kojeg finansira USAID-a kroz ACCOUNT,
kao što su:
• Implementacija aktivnosti za sve male grantova mora biti završena u periodu od 6 do 10
mjeseci
• Sredstva malih grantova ne mogu biti korištena za finansiranje religijskih aktivnosti
• Sredstva malih grantova ne mogu biti koristiti za putovanja u inostranstvo
• Sredstva malih grantova ne mogu biti koristiti za uposlenike vladinih i/ili javnih institucija
za rad na implementaciji grant aktivnosti u okviru njihovog radnog mjesta i/ili u toku
redovnog radnog vremena.
• Promocija / ili lobiranje za političke partije, vladine zvaničnike, religiju
• Aktivnosti prikupljanja finansijskih sredstava
• Revolving kreditna sredstva i kupovine opreme/vozila
Procedure apliciranja
Potencijalni primaoci granta treba da dostave sljedeće dokumente kako bi njihove aplikacije
bile razmatrane:
• Naslovna strana za male grantove
•Prijedlog projekta u zadatoj aplikacionoj formi (Aplikacioni obrazac)
• Potpisano pismo o partnerstvu
• Bilans stanja i uspjeha
• Kopiju ID broja organizacije i bankovnog računa
Odobreni grantovi će biti objavljeni četiri do šest sedmica nakon podnošenja projektnih
prijedloga, u zavisnosti od dinamike odobrenja od strane USAID-a. Aplikacije moraju biti
dostavljene na jednom od lokalnih jezika.
U slučaju da, iz objektivnih razloga (nekvalitetne i nepotpune aplikacije, nezainteresovanost
članica Mreže za apliciranje u pojedinim sektorima/oblastima, i sl.), ne bude moguće odabrati
kvalitetne sektorske partnere, implementatori programa zadržavaju pravo da ne odaberu
sektorske partnere i ne dodijele grant podršku u svim navedenim sektorima.
Odabir i odobrenje malih grantova
Prije odobrenja primalaca granta, Selekciona komisija sastavljena od predstavnika Udruženja CRMA i INFOHOUSE i jednog člana Odbora ACCOUNT-a će pregledati i ocjeniti aplikacije kako
bi provjerila da li su kriteriji za apliciranje zadovoljeni i da li je aplikacija potpuna. Također,
preporuke Selekcione komisije sa rezultatima i brojem ostvarenih bodova će biti dostavljene u
USAID na uvid i finalno odobrenje primalaca granta.
Nakon obavještenja o dodijeljenim grantovima, ACCOUNT će sa primaocima granta potpisati
Ugovor o dodjeli granta i upoznati ih sa načinom upravljanja grantom, zahtjevima za izvještavanje, monitoringom i evaluacijom. 
